
ВЫНСЬÖДÖМА 
Мирöвöй ёрдысьяслысь удж котыртöмöн 
Коми Республикаса  веськöдланiнлöн  
2009 во йирым тöлысь 23 лунся 177 №-а тшöктöдöн
(содтöд)

Коми Республиткаын мирöвöй ёрдысьясöс да административнöй комиссияясöс уджöн могмöдöм кузя государственнöй мог збыльмöдан 
АДМИНИСТРАТИВНÖЙ РЕГЛАМЕНТ

I. Панас

1.1. Коми Республиткаын мирöвöй ёрдысьясöс да административнöй комиссияясöс уджöн могмöдöм кузя государственнöй мог збыльмöдан административнöй регламент  (водзö – Административнöй регламент) урчитö административнöй процедуралысь кадколастсö да сьöрсьöн-бöрсьöн нуöданногсö, мый нуöдö Мирöвöй ёрдысьяслысь удж котыртöмöн Коми Республикаса веськöдланiн (водзö – Веськöдланiн), государственнöй мог збыльмöдiгöн сылöн тэчас юкöдув да чина йöз, олöмö пöртысь власьт да меставывса асвеськöдлан мукöд орган, организацияяс костын йитöд кутан пöрадоксö. 
1.2. Коми Республикаын мирöвöй ёрдысьясöс да административнöй комиссияясöс уджöн могмöдöм кузя государственнöй могö (водзö – государственнöй мог) пырö:
- Коми Республикаса мирöвöй ёрдысьяслысь (водзö – мирöвöй ёрдысьяс) да ёрд участокъяс вылын налöн аппаратса уджалысьяслысь уджсö материально-техническöя могмöдöм;
- Коми Республикаын административнöй комиссияяслысь уджсö (водзö – административнöй комиссияяс) материально-техническöя могмöдöм. 
1.3. Государственнöй могсö веськыда збыльмöдö Веськöдланiн.
1.4. Государственнöй мог збыльмöдiгöн кутö йитöд:
Коми Республикаса эмбур агентствокöд;
Коми Республикаса государственнöй власьт органъяскöд;
Коми Республикаса муниципальнöй юкöнъяслöн меставывса асвеськöдлан органъяскöд;
Коми Республикаса Медвылыс ёрдкöд;
Коми Республикаын ёрд департаментса веськöдланiнкöд;
Коми Республикаын федеральнöй регистрционнöй службаса веськöдланiнкöд.
1.5. Государственнöй мог збыльмöдсьö со мый серти:
1) «Россия Федерацияын мирöвöй ёрдысьяс йылысь» 1998 во öшым тöлысь 17 лунся 188-ФЗ №-а Россия Федерацияса федеральнöй оланпас (Российскöй газет, 1998, öшым тöлысь 22 лун);
2) «Государственнöй да муниципальнöй коланлун вылö вузöс вайöм, уджъяс вöчöм, услугаяс сетöм вылö заказъяс иналöм йылысь» 2005во 07.21 лунся 94-ФЗ №-а Федеральнöй оланпас (Российскöй газет, 2005, сора тöлысь 28 лун);
3) «Коми Республикаын мирöвöй ёрдысьяс йылысь» 2000 во лöддза-номъя тöлысь 8 лунся 34-РЗ №-а Коми Республикаса Оланпас (Республика, 2000, лöддза-номъя тöлысь 27 лун);
4) «Мирöвöй ёрдысьяслысь удж котыртöмöн Коми Республикаса веськöдланiн йылысь» Коми Республикаса Правительстволöн 2004 во йирым тöлысь 6 лунся 171 №-а шуöм (Республика, 2004, йирым тöлысь 19 лун);
5) «Россия Федерацияын мирöвöй ёрдысьяс котыртöмсö да налысь уджсö бурмöдöм кузя мераяс йылысь» Россия Федерацияса ёрдысьяс Сöветлöн 2005 во 04.29 лунся 131 №-а шуöм;
6) «Государственнöй мог збыльмöдан (государственнöй услугаяс сетан) административнöй регламент лöсьöдан да вынсьöдан пöрадок йылысь» Коми Республикаса Правительстволöн 2009 во урасьöм тöлысь 12 лунся 24 №-а шуöм (Коми Республикаса государственнöй власьт органъяслöн индöд-тшöктöмъяс, 2009.02.20, 5 №, 52 ст.);
7) «Коми Республикаын административнöй комиссияяс котыртан пöрадок йылысь» 2006 во йирым тöлысь 6 лунся 81-РЗ №-а Коми Республикаса Оланпас (Республика, 2006, йирым тöлысь 12 лун);
8) «Коми Республикаын административнöй комиссиялöн удж йылысь положение вынсьöдöм йылысь» Коми Республикаса Правительстволöн 2007 во урасьöм тöлысь 5 лунся 15 №-а шуöм (Республика, 2007, урасьöм тöлысь 17 лун).
1.6. Государственнöй мог збыльмöдан помшуöмöн лоö:
- ёрд участокъяс жыръясöн могмöдöм, ёрд участокса материальнöя кывкутысь мортöн вузöс да материальнöй донаторъяс босьтöм;
- административнöй комиссияяс жыръясöн могмöдöм, административнöй комиссияса материальнöя кывкутысь мортöн вузöс да материальнöй донаторъяс босьтöм;
Юридическöя боксянь лоöмторйöн, мыйöн помасьö государственнöй мог збыльмöдöмыс, лоö:
- ёрд участокъясöн босьтöм жыръяс кузя лöсялана сёрнитчöм кырымалöм; вузöс да материальнöй донаторъяс босьтöм йылысь материальнöя кывкутысь мортöн кырымалöм накладнöй;
- административнöй комиссияясöн босьтöм жыръяс кузя лöсялана сёрнитчöм кырымалöм; вузöс да материальнöй донаторъяс босьтöм йылысь материальнöя кывкутысь мортöн кырымалöм накладнöй;
1.7. Веськöдланiнкöд йитöд кутöмöн государственнöй мог наöн збыльмöдiгöн  шыöдчысьясöн лоöны мирöвöй ёрдысьяс да налöн аппаратса уджалысьяс, а сiдзжö административнöй комиссияса веськöдлысьяс да кывкутысь секретаръяс.

II. Государственнöй мог збыльмöдан пöрадок дорö корöмъяс 
 
2.1. Государственнöй мог збыльмöдан правилöяс йылысь юöр сетан пöрадок:
2.1.1. Государственнöй мог збыльмöдан юалöмъяс кузя, сы лыдын сiйöс збыльмöданног йылысь, юöр шыöдчысьяс вермöны босьтны веськыда Веськöдланiнын, а сiдзжö телефон да электроннöй связь пыр Административнöй регламентлöн 2.1.4, 2.1.5 подпунктъяс серти.
     2.1.2. Государственнöй мог збыльмöдысь Веськöдланiн лоö татшöм инпас серти:
167000, Коми Республика, Сыктывкар, Интернациональнöй ул., 152 к.
Телефонъяс: (8-212) 24-33-08 (водзвежöс), 24-03-38 (факс).
E-mail:mirsudrk@rkomi.ru.
Веськöдланiнлöн уджалан кад: быд лун, субöта да вежалун кындзи, 8.30-сянь 18.00-öдз (пекничаö 15.30-öдз), пажын 13.00-сянь 14.00-öдз.
Веськöдланiнлöн тэчас юкöдув, кодi збыльмöдö государственнöй могсö, – материально-техническöя могмöдан юкöн (водзö – МТМЮ).
     2.1.3. Государственнöй мог збыльмöдан юалöмъяс кузя справочнöй телефонъяс: (8-212) 24-36-06, 20-35-18 – МТМЮ. 
     2.1.4. Устнöй шыöдчöмъяс вылö вочакыв сетiгöн, сы лыдын телефон пыр, Веськöдланiнса специалистъяс, кодъяс кывкутöны государственнöй мог збыльмöдöм вöсна, вежавидзöмöн подробнöя (корректнöя) юöртö шыöдчысьяслы  налы колана юалöмъяс кузя.
Сэк, кор звöнок примитысь специалист оз вермы ас кежысь сетны юалöмъяс вылö вочакыв, телефоннöй звöноксö колö вуджöдны мöд чина мортлы либö шыöдчысьыслы колö юöртны сэтшöм телефон номер, мый кузя позьö босьтны колана юöрсö.  
     2.1.5. «Öтуввезын» www.ums.rkomi.ru Веськöдланiнлöн сайтын йöзöдсьöны:
1) Веськöдланiнса инпас, справкаяс (консультацияяс) вылö телефон номеръяс, уджалан график (кад) йылысь юöръяс, кöнi шыöдчысьяс вермöны босьтны государственнöй мог збыльмöдан правилöяс йылысь консультация да юöр;
2) нормативнöй правовöй актъясысь пасйöдъяс, кöнi эмöсь государственнöй мог збыльмöдöм кузя удж регулируйтысь нормаяс;
3) Административнöй регламентлöн текст содтöдъясöн (тыр версия).
Государственнöй мог збыльмöдöм кузя юöр вежсигъясö «Öтуввезын» Веськöдланiнса официальнöй сайтын юöрыс кадысь кадö выльмöдсьö.   
2.2. Государственнöй мог збыльмöдöмын, торъя административнöй процедураяс нуöдöмын медыджыд кадколастсö, мый колö государственнöй мог збыльмöдöм вылö, государственнöй мог збыльмöдöмын момшуöмöн лыддяна документъяс сетöмсö (мöдöдöмсö) вайöдöма Административнöй регламентлöн III юкöдын.
2.3. Россия Федерацияса законодательствоын абу индöма государственнöй мог збыльмöдöмсö мыйкö кад вылö дугöдöм либö государственнöй мог збыльмöдöмын öткажитöм вылö подув лыддьöгсö.
     2.4. Шыöдчысьяслысь государственнöй мог збыльмöдöмысь сьöм оз босьтсьы. 
III. Административнöй процедураяс
      
     Государственнöй мог збыльмöдiгöн нуöдсьöны татшöм административнöй процедураяс:
– мирöвöй ёрдысьясöс, налысь аппаратъясöс да административнöй комиссияясöс служебнöй жыръясöн могмöдöм кузя удж котыртöм да нуöдöм; 
– шыöдчысьяссянь воöм заявкаяс анализируйтöм да видлалöм;
– Веськöдланiнса специалистъяссянь служебнöй запискаяс анализируйтöм да видлалöм;
– жыръясöн вöдитчöм вылö, коммунальнöй услугаяс, связь сетöм вылö, мирöвöй ёрдысьясöн, налöн аппаратъясöн да административнöй комиссияясöн босьтöм зданиеясын да жыръясын жыръяс, инженернöй везъяс да коммуникацияяс дзоньталöм да могмöдöм вылö сёрнитчöмъяс кырымалöм могысь документъясöн пакет лöсьöдöм;
– государственнöй контрактъяс (сёрнитчöмъяс) кырымалöм. Вузöс вайöм, уджъяс вöчöм, услугаяс сетöм вылö заказъяс иналöм кузя мероприятиеяс котыртöм да нуöдöм;
– мирöвöй ёрдысьяслöн, налöн аппаратъяслöн да административнöй комиссияяслöн жыръясын дзоньтасян уджъяс котыртöм да нуöдöм;
– мирöвöй ёрдысьяслы да административнöй комиссияяслы грузъяс вайöм;
–  мирöвöй ёрдысьяслöн, налöн аппаратъяслöн да административнöй комиссияяслöн зданиеясын да жыръясын оргтехника, компьютернöй юöр сетан везъяс колана ногöн уджöдöм;
– пöжарысь видзчысян мероприятиеяс збыльмöдöм;
– удж видзöм да безопасносьт техника кузя мероприятиеяс збыльмöдöм.
Государственнöй мог збыльмöдан блок-схемасö вайöдöма тайö Административнöй регламент дорö содтöдын.

 3.1. Мирöвöй ёрдысьясöс, налысь аппаратъясöс да административнöй комиссияясöс служебнöй жыръясöн могмöдöм кузя удж котыртöм да нуöдöм.
Коми Республикаса оланпас вынсялöмсянь, мый серти индöма Коми Республика мутасын лöсьöдны ёрд участокъяс да административнöй комиссияяс, МТМЮ-са начальник дасьтö да Веськöдланiнса начальниклöн кырымпасöн мöдöдö ёрд участокъяс да административнöй комиссияяс иналöм могысь жыръяс сетöм вылö заявка Коми Республикаса эмбур агентствоö, Коми Республикаын ёрд департаметса веськöдланiнö да Коми Республикаса муниципальнöй юкöнлöн меставывса асвеськöдлан органъясö.
Збыльмöдан кадколаст – 5 уджалан лун чöжöн.
Сэк, кор воö бур вочакыв, Веськöдланiнса начальник МТМЮ-са специалисткöд öтув видлалö сетöм жыръяссö сы могысь, колö-ö вöчны ремонт.
Збыльмöдан кадколаст – 10 уджалан лун чöжöн.
Сэк, кор воö öткажитан вочакыв, Веськöдланiнса начальник МТМЮ-са начальниккöд, мирöвöй ёрдысьяскöд да административнöй комиссияясса веськöдлысьяскöд öтув корсьöны позянлун кырымавны жыръясöн вöдитчöм вылö сёрнитчöмъяс мукöд юридическöй кывкутыськöд да торъя йöзкöд.
Збыльмöдан кадколаст – 30 календарнöй лунöдз.
Вöзйöм жыръясын ёрд участок либö административнöй комиссия иналöм йылысь бöръя решениесö примитö Веськöдланiнса начальник. Решениесö оформитöны Веськöдланiнлöн тшöктöдöн.
Збыльмöдан кадколаст – 3 уджалан лун чöжöн.
 МТМЮ-са насальник МТМЮ-са специалистöс тöдмöдö тшöктöдöн да тшöктö дасьтыны документъяс, медым кырымавны жыръясöн вöдитчöм вылö, коммунальнöй услугаяс, связь сетöм вылö, жыръяс, инженернöй везъяс да коммуникацияяс дзоньталöм да могмöдöм вылö сёрнитчöмъяс.
Збыльмöдан кадколаст – 1 уджалан лун. 

 3.2. Шыöдчысьяссянь воöм заявкаяс анализируйтöм да видлалöм.
Веськöдланiнса специалист, кодi кывкутö корреспонденция примитöм вöсна, заявкаяссö (кутшöмъясöс гижöма произвольнöя, кырымпасалöма мирöвöй ёрдысьöн либö административнöй комиссияса секретарöн) примитö, регистрируйтö да сетö МТМЮ-са начальниклы видлалöм вылö.
Збыльмöдан кадколаст – 1 уджалан лун чöжöн.
МТМЮ-са начальник видлалö заявкаяссö, анализируйтö, пасйö заявкаысь юöръяссö «ВМД коланлун» реестрö да дасьтö Веськöдланiнса начальниклы найöс збыльмöдöм либö збыльмöдтöм кузя вöзйöмъяс.
Мирöвöй ёрдысьяслöн да административнöй комиссияса секретаръяслöн заявкаясын гижöны сьöм кузя запросъяс, вузöс, удж, услугаяс лыддöг да найöс ньöбöм вылö коланлунсö подулалöм.
Збыльмöдан кадколаст – 3 уджалан лун чöжöн.
Веськöдланiнса начальник видлалö заявкаяссö да примитö решение сы йылысь, примитны заявкаяссö збыльмöдöм вылö либö öткажитны.
Веськöдланiнса начальниклöн лöсялана резолюцияöн заявкаяссö сетöны МТМЮ-са начальниклы.
Збыльмöдан кадколаст – 3 уджалан лун чöжöн.
Сэк, кор примитöны заявкаяс збыльмöдöм вылö решение, МТМЮ-са начальник сьöм да экономика юкöнса начальниккöд öтув (водзö – СЭЮ) Веськöдланiнса рöскод смета да Коми Республикаса государственнöй коланлун вылö ньöбан прöдукция мында йылысь учёт нуöдан юöръяс серти, öнiя во вылö Веськöдланiнлöн Россия Федерацияса бюджетъяс рöскодлöн экономическöй классификацияса кодъяс тöд вылö босьтöмöн, индö вузöс ньöбан, уджъяс вöчан, услугаяс сетан кадколаст да мында заявка серти.
Збыльмöдан кадколаст – 3 уджалан лун чöжöн.
Вузöс вайöм, уджъяс вöчöм, услугаяс сетöм вылö сёрнитчöмъяс да государственнöй контрактъяс кырымалöны Административнöй регламентлöн 3.5. пункт серти.

 3.3. Веськöдланiнса специалистъяссянь служебнöй запискаяс анализируйтöм да видлалöм. 
Мирöвöй ёрдысьяслысь, налöн аппаратъяслысь да административнöй комиссияяслысь уджсö колана материально-техническöя могмöдöм вылö веськöдöм мероприятиеяс нуöдан помшуöмъяс серти, Россия Федерацияса Медвылыс Ёрдлöн да Россия Федерацияса Медвылыс Ёрд бердын ёрд департаментлöн вöзйöмъяс подув вылын, государственнöй контроль (дöзьöр) органъяслöн предписаниеяс подув вылын Веськöдланiнса специалистъяссянь лöсьöдöм служебнöй запискаяссö регистрируйтö Веськöдланiнса специалист, кодi кывкутö корреспонденция примитöм вöсна, да сетö МТМЮ-са начальниклы видлалöм вылö.
Збыльмöдан кадколаст – 1 уджалан лун чöжöн.
 МТМЮ-са начальник видлалö служебнöй запискаяссö, найöс анализируйтö, пасйö служебнöй запискаысь юöръяссö «ВМД коланлун» реестрö да дасьтö Веськöдланiнса начальниклы найöс збыльмöдöм либö збыльмöдтöм кузя вöзйöмъяс.
Збыльмöдан кадколаст – 3 уджалан лун чöжöн.
Веськöдланiнса начальник видлалö служебнöй запискаяссö да примитö решение сы йылысь, примитны служебнöй запискаяссö збыльмöдöм вылö либö öткажитны.
Веськöдланiнса начальниклöн лöсялана резолюцияöн служебнöй запискаяссö сетöны МТМЮ-са начальниклы.
Збыльмöдан кадколаст – 3 уджалан лун чöжöн.
Сэк, кор примитöны служебнöй запискаяс збыльмöдöм вылö решение, МТМЮ-са начальник СЭЮ-са начальниккöд öтув Веськöдланiнса рöскод смета да Коми Республикаса государственнöй коланлун вылö ньöбан прöдукция мында йылысь учёт нуöдан юöръяс серти, öнiя во вылö Веськöдланiнлöн Россия Федерацияса бюджетъяс рöскодлöн экономическöй классификацияса кодъяс тöд вылö босьтöмöн, индö вузöс ньöбан, уджъяс вöчан, услугаяс сетан кадколаст да мында.
Збыльмöдан кадколаст – 3 уджалан лун чöжöн.
Вузöс вайöм, уджъяс вöчöм, услугаяс сетöм вылö сёрнитчöмъяс да государственнöй контрактъяс кырымалöны Административнöй регламентлöн 3.5. пункт серти.

 3.4. Жыръясöн вöдитчöм вылö, коммунальнöй услугаяс, связь сетöм вылö, мирöвöй ёрдысьясöн, налöн аппаратъясöн да административнöй комиссияясöн босьтöм зданиеясын да жыръясын жыръяс, инженернöй везъяс да коммуникацияяс дзоньталöм да могмöдöм вылö сёрнитчöмъяс кырымалöм могысь документъясöн пакет лöсьöдöм.
Служебнöй жыръясöн вöдитчöм вылö, жыръяс, инженернöй везъяс да коммуницикацияяс, оборудование видзöм вылö сёрнитчöмъяс кырымалöм могысь, МТМЮ-са специалист дасьтö да мöдöдö лöсялана органъясö (организацияяссö) ёрд участокъясöн да административнöй комиссияясöн босьтöм жыръяслы техническöй условиеяс, услугаяс вылö тарифъяс босьтöм вылö заявкаяс (водзö – документъяс).
Збыльмöдан кадколаст – 5 уджалан лун чöжöн.
Документъясöн комплект пöлучитöм бöрын МТМЮ-са сотрудник нуöдö колана документъясöн пакет дасьтöм да оформитöм кузя удж:
- техническöй условиеяс кузя запрос вöчöм да найöс оформитöм;
Збыльмöдан кадколаст – 25 уджалан лун чöжöн;
- мирöвöй ёрдысьяс ёрд участокъяслöн да административнöй комиссияяслöн жыръяслы сетöм услугаяс ыджда кузя рöштшöтъяс прöверитöм.
Збыльмöдан кадколаст – 5 уджалан лун чöжöн;
- уполномочитöм организацияясын тарифъяс кузя запрос вöчöм да колана дырйи содтöд артмöдчöмъяс лöсьöдöм öнiя во вылö сёрнитчöмлысь мындасö индöмöн.
Збыльмöдан кадколаст – 25 уджалан лун чöжöн.

 3.5. Государственнöй контрактъяс (сёрнитчöмъяс) кырымалöм. Вузöс вайöм, уджъяс вöчöм, услугаяс сетöм вылö заказъяс иналöм кузя мероприятиеяс котыртöм да нуöдöм.

 3.5.1. Документъяс лöсьöдöм бöрын, жыръясöн вöдитчöм вылö, коммунальнöй услугаяс, связь сетöм вылö, мирöвöй ёрдысьясöн, налöн аппаратъясöн да административнöй комиссияясöн босьтöм зданиеясын да жыръясын жыръяс, инженернöй везъяс да коммуникацияяс дзоньталöм да могмöдöм вылö сёрнитчöмъяс кырымалöм вылö МТМЮ-са специалист мöдöдö заявкасö лöсялана организацияö государственнöй контрактлысь (сёрнитчöмлысь) проект дасьтöм могысь «Государственнöй да муниципальнöй коланлун вылö вузöс вайöм, уджъяс вöчöм, услугаяс сетöм вылö заказъяс иналöм йылысь» 2005 во 07. 21 лунся 94-ФЗ №-а Федеральнöй оланпаслысь положениеяс тöд вылö босьтöмöн (водзö – 94-ФЗ №-а Федеральнöй оланпас). Жыръясöн вöдитчöм вылö сёрнитчöмъяс кырымалiгöн индöм Оланпаслöн положениеясыс оз артавсьыны.
Збыльмöдан кадколаст – 3 уджалан лун чöжöн.
Веськöдланiнса инпас серти воöм государственнöй контрактлысь (сёрнитчöмлысь) баласö Веськöдланiнса специалист, кодi кывкутö корреспонденция примитöм вöсна, регистрируйтö да сетö МТМЮ-са начальниклы видлалöм вылö.
Збыльмöдан кадколаст – 1 уджалан лун чöжöн.
МТМЮ-са начальник сöгласуйтö документлысь текстсö либö пыртö сiйöс корректируйтöм вылö вöзйöмъяс да сетö материалъяссö сöгласуйтöм вылö СЭЮ-са начальниклы.
Збыльмöдан кадколаст – 3 уджалан лун чöжöн.
СЭЮ-са начальник сöгласуйтö документлысь текстсö либö пыртö сiйöс корректируйтöм вылö вöзйöмъяс да сетö материалъяссö сöгласуйтöм вылö организационно-правовöй да кадръяс юкöнса начальниклы (водзö – ОПдаКЮ).
Збыльмöдан кадколаст – 3 уджалан лун чöжöн.
ОПдаКЮ-са начальник сöгласуйтö документлысь текстсö либö пыртö сiйöс корректируйтöм вылö вöзйöмъяс да сетö материалъяссö сöгласуйтöм вылö Веськöдланiнса начальникöс вежысьлы.
Збыльмöдан кадколаст – 3 уджалан лун чöжöн.
Веськöдланiнса начальникöс вежысь сöгласуйтö документлысь текстсö либö пыртö сiйöс корректируйтöм вылö вöзйöмъяс. Сэк, кор документсö оз ков корректируйтны, материалъяссö сетöны Веськöдланiнса начальниклы кырымалöм вылö. Сэк, кор документсö колö корректируйтны, материалъяссö сетöны МТМЮ-са начальниклы помöдз вайöдöм вылö. МТМЮ-са начальниклы материалъяссö помöдз вайöдны бöр бергöдiгöн документö пыртöны колана вежсьöмъяссö да материалъяссö мöдöдöны мöдысь сöгласуйтöм вылö Веськöдланiнса юкöнъясö.
Збыльмöдан кадколаст – 3 уджалан лун чöжöн, оз кö ков государственнöй контрактлöн (сёрнитчöмлöн) проектö сiйöс мöдöдысь организациялы пыртны вежсьöмъяс, колö кö – 1 лун чöжöн исправитöм документ воöмсянь.
Веськöдланiнса начальник кырымалö юкöнъясын сöгласуйтöм государственнöй контракт (сёрнитчöм) да сетö сiйöс МТМЮ-са начальниклы.
Збыльмöдан кадколаст – 3 уджалан лун чöжöн.
МТМЮ-са начальник сетö материалъяссö МТМЮ-са специалистлы уджсö помöдз нуöдöм вылö. Веськöдланiнса начальникöн кырымалöм государственнöй контрактлысь (сёрнитчöмлысь) экземплярсö сопроводительнöй документъясöн мöдöдöны поставщиклы, мöд экземплярсö сетöны СЭЮ-ö регистрируйтöм да видзöм вылö. Сэк, кор государственнöй контрактсö кырымалöны, сы йылысь юöръяссö регистрируйтöны «Коми Республикаын государственнöй закупкаяс контролируйтан автоматизируйтöм шöринын».
Регистрируйтан кадколаст – кырымалан лунсянь 1 уджалан лун чöжöн.
Кырымалöм государственнöй контракт (сёрнитчöм) йылысь юöртöны Коми Республикаса сьöм овмöс министерствоö П1 форма серти.
Збыльмöдан кадколаст – 3 уджалан лун чöжöн.
 
 3.5.2. Шыöдчысьяслöн сöгласуйтöм заявкаяс да Веськöдланiнса специалистъяслöн сöгласуйтöм служебнöй запискаяс подув вылын, Веськöдланiнса рöскод смета да Коми Республикаса государственнöй коланлун вылö ньöбан прöдукция мында йылысь учёт нуöдан юöръяс серти, öнiя во вылö Веськöдланiнлöн Россия Федерацияса бюджетъяс рöскодлöн экономическöй классификацияса кодъяс тöд вылö босьтöмöн, Веськöдланiнлöн уджалан план серти, МТМЮ-са начальник лöсьöдö вузöс, удж, услугаяс лыддьöг, мый ньöбöм вылö планируйтчö кырымавны государственнöй контракт (сёрнитчöм) 94-ФЗ №-а Федеральнöй оланпас серти.
Збыльмöдан кадколаст – 10 уджалан лун чöжöн.
Вузöс, удж, услугаяс лыддьöг вылö подуласьöмöн МТМЮ-са начальник тшöктö МТМЮ-са специалистлы анализируйтны вузöс, удж, услугаяс постащикъяслысь рыноксö, медым тöдманы медбур рынокса донсö да конкурируйтан серпассö.
Збыльмöдан кадколаст – 1 уджалан лун чöжöн.
МТМЮ-са специалист быд боксянь рыноксö анализируйтöм бöрын, а сiдзжö вузöслысь, уджлысь, услугаяслысь лыдсö да донсö тöд вылö босьтöмöн, 94-ФЗ №-а Федеральнöй оланпаслöн положениеяс вылö подуласьöмöн мöдöдö заявкасö вузöс, удж, услуга сетан сёрнитчöм кырымалöм вылö либö лöсьöдö государственнöй заказ иналан процедура нуöдöм вылö документация.
Документация анализируйтан да лöсьöдан кадколаст – 10 лун. Заказ иналан процедурасö нуöдöны ньöбасьöмöн индöм кадколаст серти.
Государственнöй заказ иналан процедура нуöдан помшуöмöн лыддьыссьö государственнöй контракт кырымалöм.
Сэк, кор вузöс, удж, услуга сетöм вылö сёрнитчöмсö кырымалöма государственнöй заказ иналöм кузя процедура нуöдтöг, МТМЮ-са специалист мöдöдö заявкасö вузöс, удж, услуга сетан сёрнитчöм кырымалöм вылö поставщиклы МТМЮ-са начальниксянь тшöктöм пöлучитöм лунсянь 5 уджалан лун чöжöн.
Поставщиксянь сёрнитчöмлысь пöлучитöм проектсö регистрируйтö Веськöдланiнса специалист, кодi кывкутö корреспонденция примитöм вöсна, да сетö МТМЮ-са начальниклы видлалöм вылö.
Збыльмöдан кадколаст – 1 уджалан лун чöжöн.
МТМЮ-са начальник сöгласуйтö документлысь текстö либö пыртö сiйöс корректируйтöм вылö вöзйöмъяс да сетö материалъяссö СЭЮ-са начальниклы сöгласуйтöм вылö.
Збыльмöдан кадколаст – 3 уджалан лун чöжöн.
СЭЮ-са начальник сöгласуйтö документлысь текстö либö пыртö сiйöс корректируйтöм вылö вöзйöмъяс да сетö материалъяссö ОПдаКЮ-са начальниклы сöгласуйтöм вылö.
Збыльмöдан кадколаст – 3 уджалан лун чöжöн.
ОПдаКЮ-са начальник сöгласуйтö документлысь текстö либö пыртö сiйöс корректируйтöм вылö вöзйöмъяс да сетö материалъяссö Веськöдланiнса начальникöс вежысьлы сöгласуйтöм вылö.
Збыльмöдан кадколаст – 3 уджалан лун чöжöн.
Веськöдланiнса начальникöс вежысь сöгласуйтö документлысь текстö либö пыртö сiйöс корректируйтöм вылö вöзйöмъяс. Сэк, кор документсö оз ков корректируйтны, материалъяссö сетöны Веськöдланiнса начальниклы кырымалöм вылö. Сэк, кор документсö колö корректируйтны, материалъяссö сетöны МТМЮ-са начальниклы помöдз вайöдöм вылö. 
МТМЮ-са начальниклы материалъяссö помöдз вайöдны бöр бергöдiгöн документö пыртöны колана вежсьöмъяссö да материалъяссö мöдöдöны мöдысь сöгласуйтöм вылö Веськöдланiнса юкöнъясö.
Збыльмöдан кадколаст – 3 уджалан лун чöжöн, оз кö ков государственнöй контрактлöн (сёрнитчöмлöн) проектö сiйöс мöдöдысь организациялы пыртны вежсьöмъяс, колö кö – 1 лун чöжöн исправитöм документ воöмсянь.
Веськöдланiнса начальник кырымалö юкöнъясын сöгласуйтöм сёрнитчöмсö да сетö сiйöс МТМЮ-са начальниклы.
Збыльмöдан кадколаст – 3 уджалан лун чöжöн.
МТМЮ-са начальник сетö материалъяссö МТМЮ-са специалистлы уджсö помöдз нуöдöм вылö. Веськöдланiнса начальникöн кырымалöм сёрнитчöмлысь экземплярсö сопроводительнöй документъясöн мöдöдöны поставщиклы, мöд экземплярсö сетöны СЭЮ-ö регистрируйтöм да видзöм вылö. 
Збыльмöдан кадколаст – 3 уджалан лун чöжöн. 

 3.6. Мирöвöй ёрдысьяслöн, налöн аппаратъяслöн да административнöй комиссияяслöн жыръясын дзоньтасян уджъяс котыртöм да нуöдöм.
Шыöдчысьяссянь заявкаяс да Веськöдланiнса специалистъяссянь служебнöй запискаяс анализируйтiгöн, кöнi эмöсь ёрд участокъяслысь да административнöй комиссияяслысь жыръяс дзоньтавны быть коланлунсö подулалöм, МТМЮ-са специалист öтвывтö юöръяссö да лöсьöдö дзоньтасян уджъяс нуöдан график. Графикын индыссьö дзоньтасян уджъяс нуöдан места, ыласалöм дон да медся лöсялана нуöдан кадколаст.
Збыльмöдан кадколаст – документ воöм лунсянь 3 уджалан лун чöжöн.
Графиксö лöсьöдöны öнiя волöн мöд квартал помöдз, мый бöрын сетöны МТМЮ-са начальниклы сöгласуйтöм вылö да пыртöны локтан финансöвöй волöн бюджетö.
МТМЮ-са начальник сöгласуйтö графиксö либö мöдöдö сiйöс МТМЮ-са специалистлы помöдз вайöдöм вылö.
Збыльмöдан кадколаст – 3 уджалан лун чöжöн.
МТМЮ-са начальник мöдöдö графиксö Веськöдланiнса начальникöс вежысьлы сöгласуйтöм вылö.
Збыльмöдан кадколаст – 1 уджалан лун чöжöн.
Веськöдланiнса начальникöс вежысь сöгласуйтö графиксö либö мöдöдö сiйöс МТМЮ-са начальниклы помöдз вайöдöм вылö.
Збыльмöдан кадколаст – 3 уджалан лун чöжöн.
Веськöдланiнса начальникöс вежысь юöртö контрольнöй лыдпасъяссö СЭЮ-са начальниклы, медым кутны тöд вылын локтан финансöвöй во вылö бюджетсö лöсьöдiгöн. (Графиксö позьö вежны öнiя во помöдз сетöм финансирование серти).
Збыльмöдан кадколаст – 1 уджалан лун чöжöн.
Дзоньтасян уджъяс заводитчöдз Веськöдланiнса начальникöс вежысь МТМЮ-са начальникöд öттшöтш графикын индöм жыръяссö комиссия котыртöмöн видлалöны, медым стöчмöдны, уна-ö дзоньтасян уджыс да кутшöм.
Збыльмöдан кадколаст – 10 уджалан лун чöжöн, колö кö оформитны командировка – 30 уджалан лунöн.
МТМЮ-са специалист, дзоньтасян уджъяс нуöдан график тöд вылö босьтöмöн, дасьтö материалъяссö подряднöй организацияясöс кыскöм могысь, 94-ФЗ №-а Федеральнöй оланпаслöн положениеяс вылö подуласьöмöн. Вузöс вайöм, уджъяс вöчöм, услугаяс сетöм вылö сёрнитчöмъяс да государственнöй контрактъяс кырымалöны Административнöй регламентлöн 3.1.5. пункт серти.
Пöдрадчикöн дзоньтасян уджъяс нуöдiгöн МТМЮ-са специалист видзöдö, лöсялöны-ö найö проектно-сметнöй документациялы.
Уджъяс нуöдан кадколаст индыссьö государственнöй контрактöн (сёрнитчöмöн).
Пöдрадчикöн уджъяс вöчöм бöрын МТМЮ-са начальник да Веськöдланiнса начальникöс вежысь комиссия котыртöмöн прöверитöны уджлысь качествосö. Кор колö, гижöны акт тырмытöмторъяс индöмöн. Сэк, кор удж качество да ыджда кузя пасйöдъясыс абуöсь, комиссияö пырысьяс кырымалöны удж вöчöм акт.
Збыльмöдан кадколаст – удж помалöм бöрын 5 уджалан лун чöжöн.
МТМЮ-са начальник сетö удж вöчöм актсö Веськöдланiнса начальниклы кырымалöм вылö.
Збыльмöдан кадколаст – 1 уджалан лун чöжöн.

 3.7. Ёрд участокъясö да административнöй комиссияясö грузъяс вайöм.
МТМЮ-са сотрудник, кодi кывкутö ВМД видзöм да мöдöдöм вöсна, лöсьöдö мöдöдöм вылö грузсö да сы дорö сопроводительнöй документъяссö заявкаяс да Коми Республика мутасын транспортöн ветлан маршрут вылö подуласьöмöн. Öти туйвизь серти кö став грузсö позьö сöвтны автотранспортö либö чукöртöма грузсö кöрт туйöн (багажын) оформитöм вылö, МТМЮ-са сотрудник мöдöдö груз нуöм вылö заявкасö МТМЮ-са начальниклы.
Збыльмöдан кадколаст – груз лöсьöдан лунсянь 1 уджалан лун чöжöн.
МТМЮ-са начальник сöгласуйтö груз мöдöдöмсö Веськöдланiнса начальникöс вежыськöд да СЭЮ-са начальниккöд мöдöдан кад да мынтысянног индöмöн.
Збыльмöдан кадколаст – 5 уджалан лун чöжöн.

 3.8. Ёрд участокъяслöн да административнöй комиссияяслöн зданиеясын да жыръясын оргтехника, юöр сетан компьютернöй везъяс колана ногöн уджöдöм.
Шыöдчысьяссянь заявкаяс да Веськöдланiнса специалистъяссянь служебнöй запискаяс анализируйтiгöн, кöнi эмöсь оргтехника да юöр сетан компьютернöй везъяс дзоньтавны коланлун, МТМЮ-са начальник сетö найöс збыльмöдöм вылö МТМЮ-са специалистлы, кодi котыртö оргтехника, компьютернöй да сетевöй оборудование быд лунъя дзоньталöм кузя уджъяс. Колана дырйи жугалöм оргтехникасö, компьютернöй да сетевöй оборудованиесö ёрд участокъясысь да административнöй комиссияясысь нуöны Веськöдланiнö дзоньталöм могысь.
Коми Республикаса каръясын да районъясын, Сыктывкар кындзи, оргтехникасö, компьютернöй да сетевöй оборудованиесö дзоньталöны меставывса специалистъяс, кодъяс сетöны услугаяссö сёрнитчöм серти. Сэк, кор колана специалистъясыс абуöсь, техникасö нуöны Веськöдланiнö.
 Збыльмöдан кадколастыс индыссьö сы серти, ёна-ö жугалöма.
Сы могысь, медым Коми Республикаса ёрд участокъясын да администраитвнöй комиссияясын принтеръяс да копиръяс дугдывтöг уджалiсны, МТМЮ-са специалист кырымöдö печатайтан устройствояс могмöдöм да заправитöм вылö дыр кадся государственнöй контрактъяс (сёрнитчöмъяс).
Вузöс вайöм, уджъяс вöчöм, услугаяс сетöм вылö сёрнитчöмъяс да государственнöй контрактъяс кырымалöны Административнöй регламентлöн 3.5. пункт серти.

 3.9. Пöжарысь видзчысян мероприятиеяс збыльмöдöм.
Пöжарысь видзчысян мероприятиеяс котыртöм могысь Веськöдланiнса начальниклöн тшöктöдöн индыссьöны Коми Республикаса ёрд участокъясын да административнöй комиссияясын кывкутысьяс. Тшöктöдсö дасьтö МТМЮ-са начальник.
Збыльмöдан кадколастыс – 3 уджалан лун чöжöн.
МТМЮ-са начальник лöсьöдö Веськöдланiнын пöжарысь видзчысян мераяс йылысь инструкция.
Збыльмöдан кадколаст – 10 уджалан лун.
МТМЮ-са начальник сетö инструкциясö Веськöдланiнса начальниклы сöгласуйтöм вылö.
Збыльмöдан кадколаст – 1 уджалан лун чöжöн.
Веськöдланiнса начальник сöгласуйтö инструкциясö либö мöдöдö МТМЮ-са начальниклы помöдз вайöдöм вылö.
Збыльмöдан кадколаст – 3 уджалан лун чöжöн.
Кывкутысь йöз нуöдöны мероприятиеяс, кутшöмъясöс индöма Веськöдланiнöн лöсьöдöм пöжарысь видзчысьöм йылысь инструкцияöн.
Збыльмöдан кадколаст – инструкцияöн урчитöм кадколастö. 

 3.10. Удж видзöм да безопасносьт техника кузя мероприятиеяс збыльмöдöм.
Удж видзöм да безопасносьт техника кузя мероприятиеяс котыртöм могысь Веськöдланiнса начальниклöн тшöктöдöн индыссьöны Коми Республикаса ёрд участокъясын да административнöй комиссияясын кывкутысьяс. Тшöктöдсö дасьтö МТМЮ-са специалист.
Збыльмöдан кадколастыс – 3 уджалан лун чöжöн.
МТМЮ-са специалист лöсьöдö Веськöдланiнын удж видзöм да безопасносьт техника кузя инструкция.
Збыльмöдан кадколаст – 10 уджалан лун.
МТМЮ-са специалист сетö инструкциясö МТМЮ-са начальниклы сöгласуйтöм вылö.
Збыльмöдан кадколаст – 1 уджалан лун чöжöн.
МТМЮ-са начальник сöгласуйтö инструкциясö либö мöдöдö МТМЮ-са специалистлы помöдз вайöдöм вылö.
Збыльмöдан кадколаст – 3 уджалан лун чöжöн.
МТМЮ-са начальник сетö инструкциясö Веськöдланiнса начальниклы сöгласуйтöм вылö.
Збыльмöдан кадколаст – 1 уджалан лун чöжöн.
Веськöдланiнса начальник сöгласуйтö инструкциясö либö мöдöдö МТМЮ-са начальниклы помöдз вайöдöм вылö.
Збыльмöдан кадколаст – 3 уджалан лун чöжöн.
Кывкутысь йöз нуöдöны мероприятиеяс, кутшöмъясöс индöма Веськöдланiнöн лöсьöдöм удж видзöм да безопасносьт техника кузя инструкцияöн.
Збыльмöдан кадколаст – инструкцияöн урчитöм кадколастö. 

IV.  Государственнöй мог збыльмöдöм бöрся видзöдан пöрадок да формаяс 

      4.1. Веськöдланiнса специалистъясöн Административнöй регламентлысь да государственнöй мог збыльмöдöмын корöмъяс урчитысь мукöд нормативнöй правовöй актлысь положениеясö кутчысьöм да збыльмöдöм бöрся, а сiдзжö кывкутысь йöзöн решениеяс примитöм бöрся быд лун видзöдö Веськöдланiнса начальникöс вежысь.
      4.2. Государственнöй мог збыльмöдöмын тырлун да качество бöрся планöвöй прöверкаяс нуöдö Веськöдланiнса начальникöс вежысь во джыннас öтчыдысь. 
      4.3. Непланöвöй прöверкаяссö нуöдö Веськöдланiнса начальникöс вежысь сэк, кор эмöсь тырмымöн юöръяс (пример вылö, Веськöдланiнса специалистъяс вылö норасьöмъяс видлалöм могысь), кутшöмъяс индöны Россия Федерацияса да Коми Республикаса законодательство либö Административнöй регламент торкалöмъяс вылö.
      4.4. Государственнöй мог збыльмöдiгöн примитöм (вöчöм) решениеясысь да вöчöмторйысь (вöчтöмторйысь) гражданскöй служащöйяс кывкутöны законодательствоöн индöм серти.

V.  Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитöм решение обжалуйтан пöрадок 

      5.1. Шыöдчысьяслöн эм право ёрдöдз обжалуйтны вöчöмторсö (вöчтöмторсö) да государственнöй мог збыльмöдiгöн наöн примитöм (вöчöм) решениеяссö.
      5.2. Ёрдöдз видлаланторйöн лоö государственнöй мог омöля збыльмöдöм.
      5.3. Шыöдчöм (норасьöм) сетсьö гижöмöн да сэтчö колö пасйыны чина мортлысь ов, ним да вичсö, кодлысь вöчöмторсö (вöчтöмторсö) либö решениеяссö обжалуйтöны, шыöдчöмлысь помкасö, а сiдзжö шыöдчöм йылысь юöръяс (устнöя шыöдчöмлöн кадпас, гижöда шыöдчöмлöн кадпас да пыртан номер да с.в.).
      5.4. Норасьöм видлавны öткажитöм вылö тырвыйö подув лыддьöг:
5.4.1. Норасьöмын абу индöма шыöдчöм мöдöдысьлöн овыс да пошта инпасыс, мый серти колö мöдöдны вочакывсö.
5.4.2. Норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы лёк вöчны кöсйöм.
 5.4.3. Норасьöмлысь текстсö он вермы лыддьыны.
5.4.4. Сэк, кор  норасьöмын эмöсь сэтшöм шыöдчöмъяс, мый вылö сылы абу öтчыдысь нин сетлöма гижöда вочакыв воддза шыöдчöмъяс мöдöдöмкöд йитöдын, да та дырйи шыöдчöмын оз вайöдсьыны выль подувъяс либö лоöмторъяс.
5.5. Сэк, кор норасьöмсö видлавны öткажитöны, шыöдчысьлы гижöмöн юöртöны öткажитан помкаяс йылысь.
5.6. Вöчöмтор (вöчтöмтор) да государственнöй мог збыльмöдiгöн вöчöм да примитöм решениеяс обжалуйтöм кузя шыöдчöмъяс колана ногöн да ас кадö видлалöм вöсна кывкутö Веськöдланiнса чина морт, кодi кырымалö шыöдчöм (норасьöм) вылö вочакыв.
5.7. Шыöдчысьлöн эм право норасьöм подулалöм да видлалöм вылö колана юöр да документъяс босьтöм вылö.
       5.8. Шыöдчысьлöн норасьöм инпасавсьö Веськöдланiнса начальниклы либö сiйöс вежысьлы.
5.9.  Норасьöмсö примитö Веськöдланiнса делопроизводитель(167000, Коми Республика, Сыктывкар, Интернациональнöй ул., 125, телефон (8-212) 24-33-08, E-mail:mirsudrk@rkomi.ru; уджалан кад – быд лун, субöта да вежалун кындзи, 9.00-сянь 17.00-öдз (пекничаö 15.30-öдз), пажын 13.00-сянь 14.00-öдз).
5.10. Норасьöмсö видлалöны гижöда шыöдчöм регистрируйтан лунсянь 30  лун чöжöн.
      5.11. Ёрдöдз обжалуйтан кывкöртöдöн лоö индöм норасьöм серти гижöда вочакыв.
      5.12. Шыöдчысь вермö обжалуйтны государственнöй мог збыльмöдiгöн примитöм решениеяссö, а сiдзжö Веськöдланiнса чина йöзлысь вöчöмторсö либö вöчтöмторсö ёрдын, абитражнöй ёрдын Россия Федерацияса арбитражнöй процессуальнöй кодекслöн 198 статья да Россия Федерацияса гражданскöй процессуальнöй кодекслöн 256 статья серти.




                                                                                         


 Регламент дорö содтöд



Блок-схема
 (
Коми Республикаын мирöвöй ёрдысьясöс да административнöй комиссияясöс уджöн могмöдöм
.
Мирöвöй ёрдысьясöс, налысь аппаратъясöс да административнöй комиссияясöс служебнöй жыръясöн могмöдöм кузя удж котыртöм да нуöдöм
Заявкаяс (служебнöй запискаяс)  анализируйтöм ла видлалöм 
Жыръясöн вöдитчöм вылö, коммунальнöй услугаяс, связь сетöм вылö, зданиеясын да жыръясын жыръяс, инженернöй везъяс да коммуникацияяс дзоньталöм да могмöдöм вылö сёрнитчöмъяс кырымалöм могысь документъясöн пакет лöсьöдöм
Государственнöй контрактъяс (сёрнитчöмъяс) кырымалöм. Вузöс вайöм, уджъяс вöчöм, услугаяс сетöм вылö заказъяс иналöм кузя мероприятиеяс котыртöм да нуöдöм
.
Дзоньт
асян уджъяс котыртöм да нуöдöм.
Грузъяс вайöм.
Оргтехника, юöр сетан компьютернöй везъяс колана ногöн уджöдöм.
Пöжарысь видзчысян мероприятиеяс збыльмöдöм
.
Удж видзöм да безопасносьт техника кузя мероприятиеяс нуöдöм
.
)
















Исакова 29 840 пас





